
KORNIZA LIGJORE DHE
VETERREGULLUESE KUNDER
GJUHES SE URREJTJES DHE
DEZINFORMIMIT NE SHQIPERI

llda Londo

1. HYRJE

Ky studim analizon kuadrin ligjor mbi rregullimin e gjuhés sé urrejtjes dhe
dezinformimit, si dhe sistemin e mekanizmat ekzistuese pér vetérregullimin
e organeve mediatike. Ky material informativ paraget njé pérmbledhje
té legjislacionit, masave ndéshkuese, udhézimeve dhe mekanizmave
ekzistuese gé mund té pérdoren pér t'i véné mediat para pérgjegjésisé
pér shkelje etike gé lidhen me gjuhén e urrejtjes dhe dezinformimin, por
té gjithé kéto elemente jané gjithashtu té nevojshme pér té€ pérmirésuar
cilésiné e diskursit publik mbi etikén dhe gjithépérfshirjen né media. Né
kété raport paraqiten gjithashtu edhe njé séré praktikash e shembuj té
miré pune, si dhe raste konkrete qé pasqyrojné prirjet e momentit pérsa i
pérket rregullimit dhe vetérregullimit té medias né lidhje me kéto ¢éshtje.
Materiali informativ bazohet né té dhénat e mbledhura nga tre studime
té méparshme kushtuar gjuhés sé urrejtjes dhe identifikimit t€ modeleve
té dezinformimit né mediat online, ku pérshkruhen narrativat kryesore té
gjuhés sé urrejtjes dhe dezinformimit né pérmbajtjen mediatike. Po késhtu
ai bazohet dhe mbi té dhénat e mbledhura nga njé sondazh me publikun, qé
shogérohet edhe me opinionet e profesionistéve té medias mbi ¢éshtje qé
lidhen me besimin ndaj medias né vend.! Po késhtu, raporti rendit edhe njé
séré rekomandimesh mbi politikat gé duhen ndjekur pér té ndértuar njé bazé
té shéndoshé pér punén drejt pérmirésimit té métejshém té standardeve
me pérfshirjen e faktoréve té ndryshém.

1 T€ tre raportet mund té lexohen kétu: https://seenpm.org/resilience-research/

2. LEGJISLACIONI MBI GJUHEN E URREJTJES

2.1. Rregullore dhe dispozitat kryesore ligjore

AN~ NN NN N N N N O O O OO O OO OO OO OO OO

Né Shqipéri, gjuha e urrejtjes trajtohet nga disa dispozita té Kodit Penal, gé
aplikohen pér té gjithé qytetarét dhe nuk jané specifike vetém pér median.
Sidoqofté, disa nene i referohen pérdorimit té sistemeve kompjuterike si
rrethana rénduese pér veprat e parashikuara né Kodin Penal, dhe teorikisht
media hyn né kété kategori aktesh. Késhtu, neni 265 i Kodit Penal thoté:
“Nxitja e urrejtjes dhe e grindjeve, pér shkak té racés, etnisé, fesé ose
orientimit seksual, sidhe pérgatitja, pérhapja oseruajtja, me géllim pérhapjen
e shkrimeve me pérmbajtje té tilla, e kryer me ¢do mjet ose formé, dénohet
me burgim nga dy deri né dhjeté vjet."? Pérve¢ késaj, neni 266 shkon akoma
mé tej né ndalimin e gjuhés sé urrejtjes: "Vénia né rrezik e pages publike
duke béré thirrje pér urrejtje kundér pjeséve té popullsisé, duke i fyer ose
shpifur pér to, duke kérkuar pérdorimin e dhunés ose té veprimeve arbitrare
kundér tyre, dénohet me gjobé ose me burgim deri né pesé vjet." Nene
té tjeré pércaktojné si krim ofrimin né publik t& materialeve gé mohojng,
minimizojné ose justifikojné aktet e gjenocidit ose krimet kundér njerézimit,
si dhe shpérndarjen e géllimshme té kétyre materialeve né publik pérmes
rrjeteve kompjuterike.® Po késhtu, neni 84/a thoté se edhe njé kércénim
serioz pér té vraré ose plagosur réndé diké pér shkak té pérkatésisé etnike,
kombeésisé, racés ose pérkatésisé fetare népérmjet sistemeve kompjuterike
pérbén gjithashtu njé krim té dénueshém me ligj.*

Té ashtuquajturat dispozita kundér shpifjes né Kodin Penal nuk mbulojné
drejtpérdrejt gjuhén e urrejtjes por mund té konsiderohen si pjesé€ e sistemit
rregullator mbi kété ¢céshtje. Késhtu, neni 119 e dénon fyerjen e géllimshme
té njé personi. Neni 119/a thoté se ofrimi né publik ose pérmes sistemeve
kompjuterike i materialeve me pérmbajtje raciste ose ksenofobike pérbén
gjithashtu kundérvajtje penale, ndérsa neni 119/b thoté se edhe fyerja e
géllimshme né publik ose pérmes sistemeve kompjuterike pér shkak té
etnisé, kombésisg, racés ose fesé éshté kundérvajtje penale. Masat e
parashikuara né kéto raste jané mé té rénda kur pérmbajtja shpérndahet né
ményré té géllimshme né publik ose pérmes rrjeteve kompjuterike.

Né lidhje me rregullimin specifik t€ punés sé medias, Ligji pér Mediat
Audiovizive thoté né nenin ku renditen parimet themelore se mediat
audiovizive duhet té respektojné “té drejtén pér informacion, besimet
politike dhe fetare, personalitetin, dinjitetin, dhe té drejtat e lirité e tjera

2 Kodi Penal, mund té lexohet tek: https://euralius.eu/index.php/en/library/alba-
nian-legislation?task=download.send&id=11&catid=10&m=0

3 Neni 74/1, Kodi Penal, mund té lexohet tek: https://euralius.eu/index.php/en/
library/albanian-legislation?task=download.send&id=11&catid=10&m=0

4 Po aty.

themelore té njeriut."® Pérve¢ késaj, transmetimet audiovizive duhet té
udhéhigen, ndér té tjera, edhe nga “moslejimi i transmetimeve qé nxisin
intolerancén ndérmjet shtetasve" dhe “respektimi i fqinjésisé sé miré midis
popujve."s. Po késhtu, neni 32 thoté: "Shérbimet mediatike audio dhe/ose
audiovizive nuk transmetojné programe me pérmbajtje g€ nxisin urrejtjen
mbi baza racore, gjinie, fetare, apo kombétare."” Gjithashtu, neni 120 nuk e
lejon radio-televizionin publik gé té angazhohet né propagandé politike dhe
fetare, g€ mund té jeté teorikisht burim i gjuhés sé urrejtjes.

Ndérkohg, Ligji nr. 10221 Pér Mbrojtjen nga Diskriminimi ofron mbrojtje
nga lloje té& ndryshme diskriminimi, duke pérfshiré edhe njé nen gé ndalon
publikimin e reklamave diskriminuese (neni 8).% Ky ligj solli edhe ngritjen
e zyrés sé Komisionerit pér Mbrojtjen nga Diskriminimi, gé monitoron dhe
heton shkelje me iniciativén e veté institucionit dhe nga ankesat gé vijné
nga publiku.

2.2. Masat kryesore ligjore

— sanksione dhe instrumente juridike

Legjislacioni parashikon njé séré sanksionesh pér shkelje g€ vijné nga
pérdorimi i gjuhés sé urrejtjes. Konkretisht, pérhapja e géllimshme e
mohimit ose minimizimit té gjenocidit népérmjet rrjeteve kompjuterike
dénohet me burgim nga tre deri né gjashté vjet,® ndérsa kércénimi serioz
pér vrasje ose plagosje pér shkak té pérkatésisé etnike, kombésisg, racés
ose fesé népérmjet sistemeve kompjuterike dénohet me gjobé ose me
burgim deri né tre vjet."®

Dispozitat e Kodit Penal pér shpifje parashikojné se kjo kundérvajtje
dénohen me gjobé nga 50,000 deri né 3 milioné leké' né rastin e fyerjes
me dashje té njé personi; dénim me gjobé ose burgim deri né dy vjet kur
ofrohet pérmbajtje raciste ose ksenofobike né publik ose pérmes sistemeve
kompjuterike,’? si dhe né rastin kur njé person ofendohet qgéllimisht pér
shkak té pérkatésisé etnike, kombésis€, racés ose fesé né publik ose
pérmes sistemeve kompjuterike.™

5 Ligji 97/2013, "Mbi mediat audiovizive," neni 4, mund té lexohet tek: http://insti-
tutemedia.org/Documents/PDF/Law%200n%20Audiovisual%20Media.pdf

¢ Po aty.
" Po aty, neni 32.

8 Mund té lexohet tek: https://www.kmd.al/wp-content/uploads/2021/04/
Law-on-Protection-from-Discrimination-Albania.-2020.pdf

9 Kodi Penal, neni 74/a.
19 Po aty, neni 84/a.

1 Kodi Penal, neni 119.
2 Po aty, neni 119/a.

3 Po aty, neni 119/b.

Ligji parashikon dénim mé té ashpér pér nxitjen e urrejtjes ose
mosmarréveshjeve né baze té racés, pérkatésisé etnike, fesé ose orientimit
seksual, paralelisht me pérgatitjen dhe shpérndarjen e géllimshme té
shkrimeve me pérmbaijtje té tillé né ¢farédolloj forme,'* si dhe pér rrezikimin
e rendit publik duke béré thirrje pér urrejtje etnike kundér grupeve té
caktuara té popullsisé, si dhe pér fyerje apo shpifje ndaj tyre.’® Pér shkeljet
e grupit té paré, dénimi parashikohet nga dy deri né 10 vjet burgim, ndérsa
pér grupin e dyté dénimi mund té shkoj€ nga dy deri né teté vjet burg.

2.3. Nisma té reja legjislative

Pérveg ligjit pér rregullimin e punés sé mediave audiovizive, gjaté viteve té
funditka patur pérpjekje pér miratimin e njé rregulloreje pér mediat online. Si
shkak kryesor éshté pérmendur nevoja pér té vendosur rregulla profesionale
pér funksionimin e kétij sektori, duke pasur parasysh edhe ankesat e
shumta pér mungesé etike.'® Pas njé procesi qé ngjalli shumé polemika,
parlamenti miratoi njé ligj né fund té vitit 2019, por kjo u shogérua me
kundérshtime dhe kritika t€ ashpra nga organizata mediatike dhe aktivisté
pér té drejtat e njeriut. Problemi ishte se ligji i jepte enteve rregullatoré
kompetenca thuajse gjyqésore pér té vendosur sanksione ndaj medias, dhe
kundérshtarét e ligjit thoshin se Shqipéria i kishte tashmé ligjet e nevojshme
pér t'u marré me rastet kur organet e medias shkelnin té drejtat e té tjeréve.
Né kété kontekst, ka precedenté té mjaftueshém té vendosur nga gjykatat
shqiptare.’” Si rezultat i kundérshtimeve té forta dhe kritikave ndaj ligjit nga
organizatat ndérkombétare, Késhilli i Evropés vendosi té kérkojé mendimin
e Komisionit té Venecias pér kété ligj."® Opinioni pérfundimtar i Komisionit
u publikua né gershor 2020, dhe thoshte se projekt-ndryshimet “nuk jané
gati pér miratim né formén e tyre aktuale. Ligji vuan nga paqgartésia dhe ka
té ngjaré té keté njé ‘efekt ftohés' duke démtuar fjalén e liré dhe diskursin
politik né sektorin e internetit né Shqipéri.""® Ndérkohé qé organizatat
mediatike pérséritén thirrjen e tyre pér abrogimin e kétij ligji nga qeveria,
kryeministri Rama njoftoi se do té merreshin parasysh rekomandimet dhe
do té garantohej e drejta e ¢do njeriu pér t'u mbrojtur nga shpifja, dhe nquli
kémbé né detyrimin e ¢do portali lajmesh né internet pér t'u identifikuar si
subjekt i ligjit.2° Pér momentin, duket se procesi ka ngecur né vend numéro
dhe ligji nuk ka hyré ende né fuqi.

4 Po aty, neni. 265.

5 Po aty, neni 266.

16 ISHM, “Rreqgullimi dhe veté-rregullimi i mediave né internet," 2016.

" http://www.institutemedia.org/2020/01/11/international-and-albanian-me-
dia-freedom-organizations-strongly-criticize-the-two-draft-laws-on-online-me-
dia/

8 https://a2news.com/2020/01/22/paketa-antishpifje-kie-con-draftin-ne-vene-
cia-ps-rrezon-presidentin/

19 https://www.venice.coe.int/webforms/documents/?pdf=CDL-AD(2020)013-e

D https://www.reporter.al/opinioni-final-i-venecias-rrezon-ligjin-e-qeverise-per-
mediat-online/

2.4. Shembull i miré né legjislacion

Standardet e legjislacionit pér rregullimin e gjuhés sé urrejtjes duket se
jané né pérputhje me standardet ndérkombétare. Ndonjéheré krijohet
pérshtypja sikur kéto ligje ofrojné mbrojtje minimale ndaj kétij fenomeni,
por nga ana tjetér nuk ka shenja negative té kufizimeve té tepruara qé mund
té jené té rrezikshme pér liriné e shprehjes dhe mund té prishin ekuilibrin
né raportim. Po késhtu, edhe pezullimi i diskutimeve dhe punés mbi té
ashtuquajturén paketé antishpifje pas protestave té medias dhe opinionit
negativ té€ Komisionit éshté shenjé e miré pér legjislacionin aktual.

Rregullimi i gjuhés sé urrejtjes

3. ZBATIMI | MASAVE KUNDER
GJUHES SE URREJTJES

3.1. Zbatimi nga prokuroria dhe gjykatat

Nuk ka patur té dhéna apo raportime nga organizatat e té drejtave té
njeriut dhe gazetaréve pér raste kur legjislacioni mbi gjuhén e urrejtjes té
jeté pérdorur kundér mediave né gjykata. Né vitin 2017, policia ndaloi pér
njé kohé té shkurtér drejtuesin e njé emisioni televiziv, qé postoi material
me gjuhé nxitése dhe provokuese kundér ambasadores sé atéhershme
té Bashkimit Evropian. Ai u lirua brenda njé kohe té shkurtér dhe policia
deklaroi se nuk kishte baza pér kundérvajtje penale dhe ndjekje penale.”

3.1.1. Analizim i njé rasti konkret

Nuk ka informacion té mjaftueshém apo raste konkrete mbi ndjekje penale
né lidhje me gjuhén e urrejtjes.

3.2. Zbatimi nga enti rregullator i medias

Ligjipérmediataudiovizive shérbeu sibazé pérkrijimin eKéshillitté Ankesave
prané Autoritetit té Mediave Audiovizive. Ky késhill éshté pérgjegjés pér
shqyrtimin e ankesave mbi pérmbajtjen mediatike, veganérisht né lidhje
me shkeljet etike, bazuar né Kodin e Transmetimit, njé akt nénligjor qé
rendit rregullat kryesore profesionale gé duhet té respektohen nga mediat
audiovizive. Ankesat qé i paraqiten Késhillit kané té béjné kryesisht né
privatésing, raportimin mbi té miturit né media, dhe reklamat, por ndérkohé
ka patur vetém njé numér té vogél ankesash né lidhje me gjuhén e urrejtjes.?

3.2.1. Analizim i njé rasti konkret

Ankesat e paragitura prané Késhillit t¢ Ankesave né lidhje me gjuhén e
urrejtjes jané shumé té pakta né numér dhe kryesisht vijné nga organizata
jogeveritare gé mbulojné fusha té caktuara. Gjaté viteve té fundit ka pasur
dy ankesa gé datojné né vitin 2019. Ne& rastin e paré, Késhilli i Ankesave
mori né shqyrtim njé ankesé nga organizata Qendra e Bashkuar pro Kauzés
LGBT mbi pérdorimin e gjuhés sé urrejtjes né programin 360 Gradé, né
televizionin Ora TV. Pas shqyrtimit té& materialeve televizive, Késhilli arriti
né pérfundimin se gjuha e pérdorur nga njé prej pjesémarrésve né emision

21 ISHM, “"Media shqiptare dhe standardet evropiane,” 2018.
22 Buletiné té Késhillit t&¢ Ankesave, http://ama.gov.al/buletini/.

kundér njé pjesétari t€ komunitetit LGBT ishte e papranueshme, dhe
drejtuesi i emisionit nuk ndérhyri né ményré té mjaftueshme pér té ndrequr
situatén. Késhilli Iéshoi njé paralajmérim pér stacionin televiziv ku i béhej
me dije se trajtimi jokorrekt i personave dénohet me gjobé.

Po até vit, Késhillit i erdhén ankesa edhe pér njé tjetér emision né Ora
News, gé kishte té bénte me njé akt terrorist né Zelandén e Re. Ankesa
pretendonte se gjuha dhe argumentet e pérdorura nga drejtuesi i emisionit
pérbénin nxitje té hapur pér krime ndaj besimtaréve myslimané.? Késhilli
gjykoi se gjuha e pérdorur né emision ishte e papérshtatshme dhe binte
né kundérshtim me Ligjin pér Mediat Audiovizive, dhe vendosi té gjobisé
televizionin me 400,000 leké, si dhe urdhéroi hegjen e asaj serie té emisionit
nga kanali YouTube i televizionit.?

Kéto dy raste tregojné se Késhilli i Ankesave éshté pérpjekur té reagojé né
ményré proporcionale ndaj shkeljeve né media, por nga ana tjetér reagimi i
tij varet nga ankesat gé vijné nga publiku, dhe numri i ulét i kétyre ankesave
tregon se ka ndjeshméri té ulét ndaj pérdorimit té gjuhés sé urrejtjes né
media.

3.3. Zbatimi nga ana e komisionerit kundér diskriminimit

Pérveg Késhillit té Ankesave prané entit rregullator t€ medias audiovizive,
gytetarét mund t'i drejtohen me ankesa edhe Komisionerit pér Mbrojtjen
nga Diskriminimi, qé ka pér detyré té reagojé ndaj rasteve té diskriminimit
té ¢do lloji, si pas ankesave gé vijné nga publiku, ashtu edhe pér raste
gé identifikohen nga veté institucioni. Komisioneri ka marré shumé pak
ankesa pér gjuhén e urrejtjes dhe diskriminimin né media: deri tani pér vitin
2021 ka pasur vetém njé rast, dy raste pér vitin 2020, dhe katér raste né
2019.25 Pjesa mé e madhe e kétyre ankesave kané ardhur nga aktivisté pér
mbrojtjen e pakicave kulturore, dhe njé rast nga komuniteti LGBTI, ndérsa dy
hetime kané nisur me iniciativén e veté kétij institucioni. Komisioneri arriti
né pérfundimin se vetém dy nga kéto ankesa kishin té bénin me diskriminim
real, dhe urdhéroi median né fjalé qé té kérkonte falje publike. Sidoqofté,
urdhrat e kétij institucioni nuk zbatohen gjithmoné, pasi Komisioneri nuk
ka fuqi detyruese.

Zfile:///C:/Users/User/AppData/l ocal/Temp/Buletini-i-Ankesave-Nr.6.pdf
24 Po aty.

%5 Vendime té Komisionerit té& Mbrojtjes ndaj Diskriminimit, mund té lexohen tek:
https://www.kmd.al/vendime-te-komisionerit-2021/

3.3.1. Analizim i njé rasti konkret

Né vitin 2020, Komisioneri pér Mbrojtjen nga Diskriminimi nisi njé hetim
me iniciativén e veté kétij institucioni?® né lidhje me pérdorimin e gjuhés
diskriminuese ndaj personave me aftési té kufizuara, né njé reality show
né njé stacion televiziv kombétar. Njé nga pjesémarrésit né emision
iu drejtua njé personi tjetér me fjalét "o djal€, je shumé Down", duke iu
referuar né ményré poshtéruese personave gé vuanin nga sindroma Down.
Komisioneri publikoi vendimin e institucionit, duke shpjeguar me hollési
hapat e ndérmarré dhe arsyet pér marrjen e atij vendimi, duke pérmendur
kontekstin, dispozitat dhe standardet ligjore nga praktika shqiptare edhe ajo
evropiane. Ndérkohé qé televizioni nuk iu pérgjigj kérkesés sé Komisionerit
pér informacion, ky institucion arriti né pérfundimin se ishte pérdorur gjuhé
diskriminuese dhe i kérkoi televizionit gé té léshonte njé deklaraté né lidhje
me kété ¢éshtje.

AN N N e O O T OO O O OO O O OO O OO

3.4. Shembull i miré angazhimi

Aleanca Pa Urrejtje u krijua né vitin 2020 me iniciativén e institucioneve
té pavarura publike si Avokati i Popullit, Komisioneri pér Mbrojtjen nga
Diskriminimi, Autoriteti i Medias Audiovizive, dhe organizatés jogeveritare
Késhilli Shqiptar i Medias, pér té luftuar gjuhén e urrejtjes dhe diskriminimin
né Shqipéri népérmjet pérpjekjeve té pérbashkéta.?”

Kéto organizma jané angazhuar gé té punojné sé bashku pér monitorimin
e gjuhés sé urrejtjes dhe diskriminimit né shogériné shqiptare, dhe té rrisin
nivelin e ndérgjegjésimit pér nevojén gé té evitohen raste té tilla, dhe pér
krijimin e njé shoqérie gjithépérfshirése. Ato kané gené aktive dhe kané
Iéshuar deklarata publike pér disaraste té raportimit problematik nga media,
vecanérisht né lidhje me komunitetin LGBT. Edhe pse kéto institucione dhe
aleanca kané pushtet té kufizuar mbi mediat apo faktoré té tjeré, éshté
pozitiv fakti qé kéto institucione u bashkuan pér njé kauzé qé mé paré nuk
i kushtohej ndonjé réndési e veganté.

% https://www.kmd.al/wp-content/uploads/2020/11/Vendim-Nr.-155-
dat%C3%AB-30.10.2020-Exofficio-lidhur-me-gjuh%C3%ABn-e-p%C3%ABrdorur-
N%C3%AB-programin-Aventurier%C3%ABt-n%C3%AB-Top-Channel-Diskriminim.
pdf

27 https://www.coe.int/en/web/tirana/-/-no-hate-alliance-a-joint-approach-
against-discrimination-and-hate-speech

4. LEGJISLACIONI MBI DEZINFORMIMIN
4.1. Dokumente dhe dispozitat kryesore ligjore

Né Shqipéri nuk ka ligje té vecanta pér dezinformimin, dhe nuk as ndonjé
pércaktim té drejtpérdrejté té kétij termi apo pérkufizim ligjor se ¢faré pérbén
dezinformim. Megjithaté, Kodi Penal e ndalon shpérndarjen e informacionit
té rremé me géllim shkaktimin e panikut né nenin 267, i cili thoté: "Pérhapja
e informatave apo njoftimeve té rreme, me fjalé, me shkrim apo me ¢do
ményré tjetér, me géllim qé té ngjallé njé gjendje pasigurie dhe paniku te
njerézit, dénohet me gjobé ose me burgim gjer né pesé vjet."?® Po késhtu,
neni 271 merret me rastet kur dezinformimi i jepet géllimisht njésive té
emergjencés pér té penguar punén dhe efikasitetin e tyre, i kryer me ¢do
mjet informimi ose komunikimi, dhe kjo kundérvajtje dénohet me gjobé ose
me burgim deri né njé vit.?

Edhe Kodi i Transmetimit, i miratuar nga rregullatori i mediave audiovizive,
thoté se “informacioni i transmetuar duhet té jeté i vérteté, i sakté dhe i
verifikuar."3® Né vazhdim, ky kod thoté se mediat audiovizive nuk duhet té
keginformojné publikun, té keqpérdorin ose shtrembérojné deklaratat dhe
kontekstin né té cilat jané béré.*

4.2. Zbatimi i legjislacionit né praktiké

Pas térmetit té vitit 2019 u bllokua pérkohésisht fagja e internetit “Jeta
osh qgef"®?, dhe nisi njé hetim penal pas publikimit té lajmeve té rreme
gé ngjallén panik né popull. Si rezultat i hetimit u ndaluan nga policia dy
administratorét e fages. JOQ ishte njé faqge interneti qé postonte raportime
dhe denoncime qytetarésh pa e verifikuar me paré vértetésiné e tyre,
dhe kishte publikuar njé mesazh se né morgun e Tiranés kishte dhjetéra
trupa té pajeté, gé nuk ishin raportuar nga qgeveria. Si pasojé e késaj, enti
rregullator i komunikimit elektronik, AKEP, bllokoi domenin e JOQ, ndérsa
administratorét e fages pretenduan se ky ishte njé akt i motivuar politikisht.
Po né até kohé&, Xhuljana Aliaj, njé vajzé e re nga Durrési, u arrestua dhe
u akuzua pér pérhapje paniku pas térmetit, népérmjet postimeve né
Facebook. Duke pretenduar se po citonte njé lajm nga njé fage interneti

send&id=11&catid=10&m=0
2 Po aty.

%0 http://ama.gov.al/wp-content/uploads/2018/05/Kodi-i-Transmetim-
it-p%C3%ABr-Median-Audiovizive.pdf

32 https://dosja.al/lajm-i-fundit-rama-mbyll-

brenda—.shgiperi.se[

italiane, ajo u béri thirrje banoréve prané zonés industriale té prekur nga
térmeti gé té largoheshin nga shtépité e tyre, pasi depozitat e gazit mund
té shpérthenin nése do té binte njé térmet tjetér.3® Sipas BIRN Albania, pas
térmetit té vitit 2019 dhe fillimit t&€ pandemisé né vitin 2020, autoritetet
kané akuzuar disa qytetaré pér pérhapje paniku népérmjet shpérndarjes té
lajmeve té rreme né mediat online ose né rrjete sociale, duke pérfshiré edhe
gazetaré e administratoré té mediave né internet.3

AN N N e O O T OO O O OO O O OO O OO

4.3. Nisma té reja rreqgullatore

Edhe pse vazhdimisht Iéshohen deklarata publike apo akuza pér lajme
té rreme dhe dezinformata, nuk ka pasur nisma specifike rregullatore né
lidhje me dezinformacionin. Qeveria propozoi té ashtuquajturén paketé
antishpifje, qé synonte té rregullonte funksionimin e mediave online né
raport me ankesat e publikut. Edhe pse teorikisht kéto ndérhyrje legjislative
mund té drejtoheshin kundér dezinformimit, fokusi kryesor i paketés ligjore
ishte sigurimi i njé mekanizmi pér ankesat e publikut. Deri tani ky ligj éshté
ende pezull pas komenteve nga Komisioni i Venecias.

4.4. Shembull i miré pune

Nuk ka shembuj pozitivé gé mund té spikatin né kété drejtim, pérveg
tendencés pér té evituar mbirregullimin, apo miratimin né ményré té nxituar
té njé legjislacioni té tepruar, vecanérisht né njé situaté kur abuzohet
gjerésisht me termin dezinformim né diskursin publik pér géllime té
ndryshme.

33 https://dritare.net/ngjarjet-e-dites/xhuljana-aliaj-ge-u-arrestua-per-perhapje-
paniku-pas-it-te-28-n

34 https://www.reporter.al/shperndarje-paniku-policia-perndoqi-gaze-
taret-pas-termetit-dhe-covid-19/

5. VETERREGULLIMI | GJUHES SE
URREJTJES DHE DEZINFORMIMIT

5.1. Dokumente dhe dispozita
vetérregullimi pér gjuhén e urrejtjes

Kodi i Etikés u hartua né vitin 2018 nga njé grup ekspertésh, nén drejtimin e
Institutit Shqiptar té Medias dhe Késhillit Shqiptar t€ Medias, por ky éshté
njé dokument udhézues dhe mediat duhet té zgjedhin vullnetarisht gé t'i
pérmbahen rregullave té tij. Kodi pérmban nj€ kapitull té veganté pér gjuhén
e urrejtjes. Konkretisht, Kodi thoté se “media duhet té mos botojé materiale
gé nxisin urrejtje apo dhuné ndaj individéve mbi bazén e racés, fesé,
kombésisé, ngjyres, origjinés etnike, anétarésisg, gjinis€, orientimit seksual,
statusit civil, paaftésisé, sémundjes apo moshés."** Kodi e késhillon median
se publikimet nuk duhet té véné né pah tiparet individuale té renditura mé
lart, pérveg rasteve kur gjykohet e réndésishme dhe e nevojshme pér té
kuptuar mé miré faktet dhe opinionet e paraqitura né publikim.

Kodi i Etikés gjithashtu paralajméron median ndaj ¢do raportimi gé mund
té shkaktojé nxitje pér krime apo dhuné. Edhe pse gjuha e urrejtjes nuk
pérmendet konkretisht, ky kapitull ndalon “propagandimin e luftés, dhunés,
zemératés apo informacionit keqdashés gé synon té léndojé ndjenjat e
té gjithé publikut apo pjeséve té tij" si joetik dhe t€ papranueshém. Ng té
njéjtén linjé, Kodi paralajméron kundér sensacionalizimit t€ dhunés dhe
brutalitetit, glorifikimit té krimeve e terrorizmit, apo veprimtarive té tjera
mizore.

5.2. Dokumentet e vetérregullimit dhe

dispozitat pér dezinformimin

Kodi i Etikés nuk e pérmend konkretisht termin dezinformim, por dispozita
gé lidhen me saktésiné e informacionit dhe raportimin e bazuar né fakte
mund té konsiderohet se japin pjesérisht udhézime né kété drejtim. Kodi
nénvizon si njé nga parimet udhézuese se “gazetarét dhe mediat gjaté gjithé
kohés duhet té pérpigen té botojné informacion qé, né dijeniné e tyre, éshté
i vérteté, i balancuar dhe i verifikuar" dhe se ¢do informacion qé publikohet
duhet té verifikohet dhe shqyrtohet me kujdes.

Kodi paralajméron hapur me njé udhézim konkret kundér ¢do veprimtarie
mediatike gé mund té mashtrojé publikun, duke pérfshiré edhe udhézimin
pér té “treguar qarté rastet kur jané pérdorur tekste, dokumente, imazhe dhe

tinguj té manipuluar.” Po késhtu, mediat nuk duhet té publikojné imazhe,
materiale audio ose video qé shtrembérojné ideté ose faktet e paragitura
nga burimet, me pérjashtim té karikaturave, vizatimeve ilustruese zbavitése,
ose materialeve humoristike.

Sé fundmi, Kodi pérmban njé kapitull té veganté pér marrédhéniet me
burimet e informacionit. Né kété kapitull thuhet qé “media duhet té mos
shtrembérojé dhe as keqpérdoré pohime té béra né njé kontekst specifik,”
duke iu referuar pérpjekjeve pér dezinformim edhe kur citohen intervista
apo informacione nga burimet.

5.3. Vetérregullimi né lidhje me seksionin

e komenteve né media

Qé kur u hartua Kodi, né vitin 2018, fenomeni i komenteve abuzive dhe
joetike nga pérdoruesit e mediave né internet ishte béré njé problem serioz.
Pér kété arsye, pérveg Kodit, u hartua njé manual me udhézime specifike dhe
té detajuara®® pér mediat online, duke pérfshiré edhe njé kapitull té veganté
mbi parimet qé duhen patur parasysh kur kemi té bé§jmé me komentet né
mediat online. Ashtu si dhe né rastin e Kodit, respektimi i kétyre udhézimeve
varet nga vullneti i miré i secilés redaksi.

Ky manual i késhillon mediat online gé té caktojné diké nga redaksia
pér t& monitoruar dhe redaktuar pérmbajtjen e krijuar nga pérdoruesit,
mundésisht pérpara publikimit. Po késhtu, politikat redaksionale né lidhje
me kété lloj pérmbajtjeje duhet t'i béhen té garta publikut, duke pérfshiré
ményrén e monitorimit dhe teknologjiné e pérdorur. Redaksité mund té
reagojné gjithashtu edhe ndaj denoncimeve nga pérdorues t€ tjeré né lidhje
me ato komente gé shkelin rregullat e fages.

Redaksité duhet té gjejné ményra dhe mekanizma gé& mundésojné
identifikimin dhe heqgjen e shpejté t€ komenteve qé pérbéné gjuhé
té rénda té té drejtave té njeriut. Pérveg késaj, né kété manual késhillohet
me forcé identifikimi dhe hegja e shpejté e imazheve intime gé publikohen
pa déshirén e personit.

Né raste njoftimi dhe hegje komentesh, manuali i udhézon redaksité
e lajmeve qé té veprojné jo mé voné se 48 oré nga njoftimi, ndérsa
pérmbajtjet g€ mund té kené nevojé pér shqyrtim té métejshém té higen
vetém pérkohésisht. Né kéto udhézime i kushtohet njé vémendje e veganté
edhe komenteve anonime, duke véné né dukje se persona té veganté mund
té kené nevojé pér anonimitet, si viktimat e dhunés né familje apo persona
nga grupe vulnerabél. Po késhtu, ata pérdorues qé shkelin shpesh dhe né

3% [SHM, "Udhézime etike pér gazetariné online, 2018.

ményré té pérseéritur rregullat e pérdorimit mund té ndalohen nga hyrja né
fage, ose t'u moderohen komentet para publikimit.

5.4. Iniciativa té reja pér vetérregullimin

e gjuhés sé urrejtjes dhe dezinformimin

Késhilli Shqiptar i Medias krijoi né fillim té vitit 2020 Aleancén pér Median
Etike, duke synuar krijimin e njé mekanizmi vetérregullues pér shqyrtimin
e ankesave nga publiku. Sipas raportit té fundit, kjo aleancé pérfshinte 23
media online.3” Ndonése qéllimi i Aleancés &shté pérmirésimi i sistemit
té veté-rregullimit né pérgjithési, Aleanca bazohet tek parimet e Kodit té
Etikés kur merr né shqyrtim ankesat e publikut dhe raste té veganta, dhe pér
kété arsye ankesat mbi gjuhén e urrejtjes dhe dezinformimit shqyrtohen me
pérparési. Megjithaté, éshté ende shumé herét pér té vlerésuar ecuriné e
njé nisme té tillé, dhe sa efikase do t€ jeté né lidhje me ngritjen e njé sistemi
vetérregullues né redaksité e lajmeve.

5.5. Zbatimi i vetérregullimit né praktiké

Késhilli Shqiptar i Medias vazhdon té monitorojé median dhe té shqyrtojé
ankesat e publikut pér shkelje etike né raportim. Paralelisht me kété
aktivitet, Késhilli po pérpiqet té shtojé numrin e mediave qé mbajné logon
e Aleancés, gé identifikon ato media gé i pérmbahen vendimeve té Késhillit
Shqiptar té Medias dhe marrin né konsideraté ankesat e mundshme nga
publiku. Sidoqoft€, duke patur parasysh veté natyrén e Aleancés dhe faktin
gé krijimi i saj pérkoi me shpérthimin e pandemisé, mund té nevojitet mé
shumé kohé pér té arritur njé nivel té kénagshém ndérgjegjésimi rreth
punés sé Késhillit dhe pérdorimit mé té rrequllt té sistemit té ankesave nga
publiku.

5.6. Analizim i rasteve konkrete té vetérregullimit

ndaj gjuhés sé urrejtjes dhe dezinformimit

Késhilli Shqiptar i Medias ka marré njé vendim dhe ka léshuar njé
deklaraté publike né lidhje me gjuhén e urrejtjes né media, dhe gé té dy
rastet datojné nga qgershori 2021. Gjaté asaj periudhe u zhvilluan njé séré
debatesh televizive mbi vendime apo masa té marra né vende té tjera, duke
renditur “prindi 1" dhe “prindi 2" krahas "néna" dhe "babai" né dokumente

87 Késhilli Shqiptar i Medias, https://kshm.al/2020/09/30/aleanca-per-media-

etike-mbidhet-per-here-te-dyte-per-percaktimin-e-nje-mekanizmi-veterregul-
lues/

zyrtare, pér té lejuar regjistrimin zyrtar dhe gjithépérfshirjen e prindérve
homoseksualé. Pas monitorimit té disa mediave online, Késhilli vuri né
pah se njé nga pérfagésueset kryesore té komunitetit LGBTI né Shqipéri,
Xheni Karaj, éshté cituar gabimisht né media sikur kishte théné se ky
komunitet kérkonte qé té higen termat “néna” dhe “babai" nga dokumente,
né vend g€ té pérdoren emértime té tjera paralelisht me to, duke mundésuar
pérfshirjen né dokumente té cifteve homoseksuale me fémijé. Késhilli u
béri thirrje portaleve né internet qé té korrigjojné informacionin, né ményré
gé té shmanget pérdorimi i métejshém i gjuhés sé urrejtjes té ndezur nga
ky debat né media.?® Késhilli e Iéshoi kété deklaraté pas raportimeve se
Karaj kishte marré kércénime si pasoj€ e situatés sé krijuar, dhe gjithashtu
késhilloi me forcé portalet né fjalé qé té moderonin komentet e pérdoruesve
né faget e internetit dhe né mediat sociale né lidhje me kété temé.

Po pér kété ¢éshtje, Aleanca LGBT paraqiti njé ankesé pér njé artikull gé
raportonte mbi njé debat televiziv né studio ku, mes té tjeréve, ishin té
pranishém edhe Karaj e njé gazetare. Gazetarja citohet t'i keté théné
Karaj se “ajo [gazetarja] ishte grua edhe néné, dhe se njeréz si Xheni
po e degjeneronin shoqériné."* Bordi drejtues i Késhillit Shqiptar té
Medias arriti né pérfundimin se citimi né artikull nuk ishte i sakté, dhe se
paraqitja e Karajit dhe komunitetit LGBT né raportim ishte i njganshém
dhe i pakontekstualizuar, me njé ton gé nxiste gjuhén e urrejtjes ndaj kétij
komuniteti. Né pérfundim, Bordi udhézoi organin e medias gé té ndryshonte
titullin e artikullit dhe té korrigjojé citimin, si dhe lIéshoi rekomandimin qé té
tregohet mé shumé kujdes né kété drejtim.

5.7. Zbatimi i vetérregullimit né platforma globale dhe
rrjete sociale né vend — shembujt mé domethénés lidhur

me gjuhén e urrejtjes, dezinformimin dhe propagandén

Nuk ka kufizime mbi pérdorimin e platformave globale té komunikimit, por
gjaté viteve té fundit ka patur disa raste té bllokimit té fageve té internetit
(shiko kapitullin e mésipérm mbi dezinformimin). Pérveg rasteve té bllokimit
té fageve té internetit me pretendimet se po vihej né rrezik rendi publik, ka
patur edhe raste kur pretendime pér shkelje té sé drejtés té autorit kané
guar né bllokimin e té gjithé fages, né vend gé té hiqej vetém materiali me
té drejté autori. N€é prill 2020, entet rregullatore kérkuan nga kompani qé
ofronin shérbimin e internetit né Shqipéri qé té bllokonin 25 fage interneti
me kérkesé té aktorit Ermal Mamagqi, pasi ky pretendonte se kéto faqge kishin
transmetuar filmin e tij pa zotéruar té drejtat e autorit.*° Kérkesa pér té

38 Késhilli Shqiptar i Medias, https://kshm.al/2021/06/18/deklarate-e-kshm-per-
keqcitimin-dhe-moderimin-e-komenteve-ne-lidhje-me-debatin-e-fundit-qe-perf-
shin-komunitetin-lgbti/

39 Késhilli Shqiptar i Medias, https://kshm.al/2021/06/25/bordi-i-etikes-vendim-
nr-27/

40 https://www.tiranatimes.com/?p=145504

bllokuar térésisht ato fage interneti, dhe jo pér té hequr thjesht pérmbaijtjen
né fjalé, edhe pse pérkohésisht, u konsiderua si ndérhyrje e tepruar.

Pérvec késaj, ka patur disa raste kur media né internet ose fage né Facebook
kané pretenduar se jané denoncuar ose ndéshkuar né ményré selektive pér
shkelje té té drejtés sé autorit nga kompani pér mbrojtjen e té drejtave té
autorésisé. Kéto media pretendojné se jané véné né shénjestér pér shkak
té géndrimit dhe pérmbajtjes antigeveritare, dhe thoné se mediat pro-
geveritare g€ pérdorin té njéjtat imazhe apo pérmbajtje nuk jané denoncuar
né Facebook apo rrjete té tjera sociale.*!

5.8. Projekte dhe platforma pér raportimin

e gjuhés sé urrejtjes né internet

Nuk ka platforma té veganta pér té raportuar gjuhén e urrejtjes né internet,
pérveg ankesave gé mund té béhen prané Késhillit Shqiptar té& Medias pér
shkelje té Kodit té Etikés. Ndonése Keéshilli nuk éshté krijuar posagérisht
kundér gjuhés sé urrejtjes né internet, mund té vijné ankesa nga kushdo né
lidhje me kété géshtje.

5.9. Projekte dhe platforma pér demaskimin

dhe hedhjen poshté té dezinformatave

Faktoje.al éshté njé organizaté qé verifikon faktet gé nga viti 2018. E nisi
punén si njé organizaté qé verifikonte vértetésiné e deklaratave publike té
politikanéve dhe zyrtaréve publiké, por me kalimin e kohés aktiviteti i saj u
zgjerua me verifikimin e fakteve dhe vértetésisé sé lajmeve dhe miteve té
publikuara veganérisht gjaté pandemisé, si dhe premtimet dhe veprimtariné
e geverisé, dhe ndjekjen e procesit té rindértimit pas térmetit té néntorit
2019. Tani sé fundmi, kané hapur né fagen e tyre rubrikén “Fakto dhe ti,"
gé fton qytetarét té shprehin ankesat e tyre né lidhje me rindértimin pas
térmetit, ose ¢do problem tjetér g€ mund té ndiget nga Faktoje.al pér llogari
té tyre. Kjo éshté njé nismé e re, dhe mbetet pér t'u paré se si do té jeté
reagimi dhe pjesémarrja e publikut.

5.10. Vetérregullimi i komunikimit

politik (parlamenti, etj.)

Deputetét duhet té respektojné Kodin e Sjelljes té deputetit*?, t&€ miratuar
né vitin 2018. Ndér té tjera, Kodi i Sjelljes ndalon pérdorimin e gjuhés sé

41 BIRN Shqipéri, “Qeverisja e internetit né Shqipéri dhe roli i saj né liriné e medi-
as,"2020.

42 https://www.parlament.al/Files/RaporteStatistika/Kodi%20i%20Sjelljes.pdf

pahijshme, fyese ose kércénuese, ndérsa ofendimet e sulmet fizike jané
rreptésisht té ndaluara. Po késhtu, deputetéve u ndalohet té pérdorin
gjuhé gé nxit urrejtje né bazé race, gjinie, moshe, kombésie, pérkatésie
etnike, fetare, statusi social dhe ekonomik, gjendje civile, orientim seksual,
pérkatésisé né njé grup pakice, etj. Ata duhet gjithashtu qé té shmangin ¢do
formé diskriminimi dhe stereotipash né aktivitetet e tyre té pérditshme, si né
deklarata politike, apo gjaté aktiviteteve parlamentare e jashtéparlamentare.

Pérveg késaj, Udhézuesi i Detajuar pér Sjelljen né Kuvend*® kérkon nga
deputetét qé té€ shmangin ¢do sjellje diskriminuese té fshehur ose té
térthorté pér shkak té racés, orientimit seksual, bindjeve ose ndonjé
¢éshtje tjetér. Ndaj tyre mund té ndérmerren masa té rénda disiplinore
nése pérdorin gjuhé diskriminuese ose pérgcmuese. Ka patur disa raste té
gjuhés té dhunshme si pjesé e fjalés politike né Kuvend, dhe pérdorimit
té njé retorike gé konsiderohej se nxiste dhunég, por pjesa mé e madhe e
masave disiplinore lidhen me shkeljen e procedurés parlamentare dhe jo
me gjuhén e urrejtjes.

5.11. Shembuj té miré né vetérregullimin

e gjuhés sé urrejtjes dhe dezinformimit

Eshté e véshtiré qé té identifikohen shembuj té miré né vetérregullimin e
gjuhés sé urrejtjes dhe dezinformimit. Do té ishte shumé pozitive sikur
shembuj té miré vetérregullimi té vinin drejtpérdrejt nga organet e medias,
gé duhet ta konsiderojné situatén aktuale si kércénim pér zbatimin e
misionit té tyre dhe reputacionin e tyre né pérgjithési. Né kété kéndvéshtrim,
pjesémarrjae23mediaveonlinenéAleancén pér Median Etike €shté sigurisht
njé zhvillim mjaft pozitiv, pasi éshté hedhur njé hap konkret dhe éshté véné
si objektiv ndérgjegjésimi i medias dhe publikut se tashmé ekziston njé
mekanizém ankimimi pér ta véné median pérpara pérgjegjésisé. Ky éshté
njé hap i réndésishém, pasi né rastin e ankesave edhe veté media vihet né
kontakt té drejtpérdrejté me publikun. Po késhtu, prania e njé organizate
pér verifikimin e fakteve dhe shtrirja e fushés sé saj té veprimtarisé éshté
sigurisht njé zhvillim pozitiv, pasi mundéson verifikimin e drejtpérdrejté té
deklaratave dhe veprimtarisé né terren té zyrtaréve publiké.

4 https://www.parlament.al/Files/RaporteStatistika/Udhezuesi%20ne%20BY-
RO-i%20zbardhur-%20e%20hene15%20tetor.pdf

6. REKOMANDIME MBI POLITIKAT (DRAFT)

* Si organizmat ekzistuese brenda entit rregullator té medias audiovizive,
ashtu dhe nisma e vetérregullimit nga Késhilli Shqiptar i Medias duhet té
jené mé proaktive né monitorimin e shkeljeve, dhe té nxisin mediat gé té
vetérregullojné punén, té korrigjojné gabimet e tyre, si dhe té promovojné
njé ndjesi mé té madhe pérgjegjésie tek organet mediatike pér té metat dhe
gabimet né raportim.

* Dispozitat e legjislacionit pér gjuhén e urrejtjes dhe dezinformimin duhet
té rishikohen pér té pasqyruar zhvillimet e reja, por kjo duhet béré vetém pas
nj€ analize té thellé té bazuar né prova dhe konsultimeve té gjera me té gjithé
palét e interesuara.

* Si mediat tradicionale ashtu edhe ato né internet duhet té angazhohen pér
ngritjen e njé sistemi vetérregullimi, si individualisht ashtu edhe si sektor,
pér té respektuar parimet etike né raportim, duke pérfshiré edhe shmangien
e gjuhés dhe narrativés s€ urrejtjes.

* Mediat duhet t'i krijojné pérdoruesve mundésiné pér t'i kontaktuar
pér ankesa, dhe té respektojné parimet e publikimit té korrigjimeve ose
pérgénjeshtrimeve atéheré kur éshté e nevojshme.

* Mediat online duhet té merren seriozisht dhe me pérgjegjési me ¢éshtjen
e moderimit té komenteve té pérdoruesve té tyre, né njé ményré gé té mos
cenojé liriné e shprehjes, por edhe té respektojé té drejtén e privatésisé dhe
dinjitetit njerézor.

* Organizatat e shoqérisé civile duhet ta ngrené mé shumé zérin kur hasin
raste té gjuhés sé urrejtjes né media, duhet té kérkojné me forcé pasqyrimin
korrekt té ¢éshtjeve né fjalé, dhe duhet t€ marrin iniciativén pér té nisur
njé debat publik né kété drejtim. Pérpjekjet nuk duhet té kufizohen vetém
né identifikimin e narrativave apo gjuhés sé urrejtjes, por duhet té ofrohen
alternativa, si p.sh. demaskimi i kétyre rasteve népérmjet platformave té
verifikimit té fakteve.

* Duhet té ushtohen pérpjekje té vazhdueshme nga té gjithé faktorét pér
pérmirésimin e situatés né lidhje me edukimin mediatik. Qeveria duhet té
miratojé strategji dhe politika té qarta pér pérfshirjen e edukimit mediatik
né kurrikulat mésimore né formatin e duhur. Aktivistét e shogérisé civile
duhet t€ intensifikojné pérpjekjet e tyre pér té rritur ndérgjegjésimin mbi té
menduarit kritik dhe edukimin mediatik. Institucionet publike dhe shogéria
civile duhet té koordinojné pérpjekjet né kété drejtim, duke pérfshiré edhe
mediat né mbéshtetje té kétyre nismave dhe politikave.

* Duhet té organizohen mé shpesh fushata té ndérgjegjésimit publik pér té
nxjerré né pah standardet dhe arritjet profesionale né media, duke kontribuar
késhtu né zhvillimin e njé debati publik mbi rolin dhe sjelljen e medias.

Né lidhje me autorin

llda Londo éshté diplomuar né gazetari dhe shkenca poltike. Ajo éshté
Koordinatore e Punés Kérkimore prané Institutit Shqiptar t€ Medias. Ajo éshté
autore e njé séré punimesh e studimesh kérkimore, mbi ¢éshtje té zhvillimit
té medias, etikés mediatike e profesionalizmit, dhe analiza té pérmbajtjeve
mediatike.

Ky botim éshté njé pjesé e komponentit kérkimor té projektit PERBALLJE.
Ky komponent pérfshin njé seri parashtrimesh pér KORNIZEN LIGJORE DHE
VETERREGULLUESE KUNDER GJUHES SE URREJTJES DHE DEZINFORMIMIT
né Shqipéri, Bosnjé dhe Hercegoving, Kosové, Mal té Zi, Magedoni té Veriut,
Serbi dhe Turqi. Seria gjithashtu pérmban njé factsheet me shembuj nga
mekanizmat rregulluese dhe vetérregulluese né nivelin e Bashkimit Europian
dhe shteteve anétare té BE.

Nénté organizata té zhvillimit té mediave né Ballkanin Peréndimor dhe né
Turgi kané bashkuar forcat nén njé projekt té financuar nga BE, ‘PERBALLJE:
Pérpjekje e shoqérisé civile pér té konsoliduar liriné e medias dhe pér té
luftuar dezinformimin dhe propagandén e urrejtjes né Ballkanin Peréndimor
dhe Turqi'. Projekti tre vjegar koordinohet nga Rrjeti i Evropés Juglindore pér
Profesionalizimin e Medias (SEENPM), njé rrjet i organizatave té zhvillimit
té medias né Evropén Qendrore dhe Juglindore, dhe zbatohet né partneritet
me: Institutin Shqgiptar t€ Medias né Tirang, Fondacionin Mediacentar
né Sarajevé, Kosovo 2.0 né Prishting, Institutin e Medias e Malit té Zi né
Podgoricg, Institutin Magedonas té Medias né Shkup, Shkollén e Gazetarisé
té Novi Sad né Novi Sad, Institutin e Pages né Lubjané dhe Bianet né Stamboll.

